PROJEKAT 
Zadružna poslovna mreža u BiH 
za period 2010-2012

SAŽETAK

Uvod
Sredinom 2009. godine u saradnji sa Švedskim zadružnim centrom ( Swedish Cooperative Center- u daljem tekstu SCC), Zadružni savez BiH počeo je sa pripremom  prijedloga projekta Zadružna poslovna mreža. Projekat je nastavak aktivnosti koje je SCC, odnosno ranije švedska organizacija KFPC, u saradnji sa ZSBiH,  provodio u Bosni i Hercegovini od 2005 godine. Ovogodišnji projekat je sastavni dio Programa razvoja održivih poljoprivrednih organizacija na Balkanu, u okviru koga se asistencija pruža zadružnim organizacijama Bosne i Hercegovinie i Albanije.  Za ovaj program dodjeljena su sredstva Švedske agencije za medjunarodni razvoj (SIDA) iz sektora  Smanjenje siromaštva.  Sve ove informcije su navedene kako bi bila  jasna struktura pripremljenog projekta, koji pored dijela koji se direktno odnosi na jačanje Zadružne poslovne mreže odnosno,  poslovne funkcije zadruga, planira i izvodjenje niza aktivnosto vezanih za edukaciju zadružnih kadrova i farmera, promociju zadružnog načina poslovanja naročito medju mladima i ženskom populacijom, jačanje svijesti o održivoj poljoprivredi i adaptaciji na klimatske promjene, stvaranje poticajnog okruženja  za razvoj zadrugarstva te institucionalno i organizaciono jačanje Zadružnog saveza BiH. 

Pripremljeni Program je prihvaćen od strane donatora ( švedska SIDA),  u nešto reduciranom obliku, te je 17. Februara 2010 godine prilikom posjete predstavnika SCC projekat  zvanično potpisan. 
Osnovni cilj SCC Programa za područje Balkana je smanjenje siromaštva kroz održiv razvoj poljoprivrednih organizacija.. Planirana intervencija podjeljena je u 4 glavna klastera (grupacije):

1. Organizacijski razvoj i izgradnja kapaciteta

2. Poljoprivredni sistemi i prilagodba klimatskim promjenama

3. Razvoj poslovnih aktivnosti

4. Lobiranje i umrežavanje

Definisani podciljevi odnosno aktinosti koje se provode  odnose se na jedan (ili više)  navedenih klastera i pobrojani su u sažetku projekta.

Sadržaj projekta
(izvod iz originalnog prijedloga projekta prihvaćenog od strane SCC-a)

Projekat u BIH, kao sastavni dio programa za smanjenje siromaštva, ima za cilj  razvijanje Zadružne poslovne mreže kroz koju bi zadruge  mogle poboljšati svoje poslovanje. Šira ciljna grupa korisnika ovog projekta su farmeri i njihove familije,negdje oko 60% stanovnika BIH koji žive na selu i zavise od onoga što proizvedu na svojim malim imanjima.  Krajnji korisnici ovog projekta su zadruge odnosno njihovi članovi ( zadrugari,  kooperanti, farmeri) koji prepoznajući vrijednosti zajedničkog rada kroz zajedničke nastupe poboljšavaju svoje poslovanje Zadružna poslovna mreža treba da posluži kao pokretač razvoja malih zadruga bilo da su one nove ili stare, a perspektivne zadruge da budu pokretač  malim farmerima.  Stoga iako je grupa krajnjih korisnika inicijalno relativno mala (15 zadruga dosadašnjih aktivnih članova Zadužne poslovne mreže), uspješan rad ove grupe  iniciraće priključivanje novih članova Zadružne poslovne mreže te će se s vremenom i broj krajnjih korisnika povećavati. 

Kako bi se dostigao zacrtani, osnovni, cilj projekta, neophodno je paraleno raditi na ostvarenju više podciljeva.  Projektom su definisani podciljevi a u okviru njih aktivnosti koje treba provoditi .

Definisani podciljevi  odnosno aktivnosti ovog projekta su:
1. Nezavisna zadružna organizacija Zadružna poslovna mreža treba da se razvije i postane operativna te omogući zadrugama, svojim članicama, da povećavaju obim svojih poslovnih aktivnosti kroz rad sa ZPMom 

ZPM treba osposobiti da svojim članicama pruža jednostavne usluge vezane za njihove poslovne aktivnosti. Informacije o ponudi i potražnji, zajedničke nabavke, trgovina medju članicama treba da postanu dio svakodnevnih aktivnosti ZPMa. Takodje u daljoj fazi ZPM treba da se uključi u planirane proizvodnje, pregovore sa preradjivačima i trgovačkim lancima definišući dugoročne ugovore sa specificiranim količinama, kvalitetom i rokovima isporuke. Svi dijelovi lanca, od farmera do trgovca, treba da komuniciraju i suradjuju što će optimizirati efikasnost i minimizirati troškove. Održavanje ovog lanca je ustvari zadatak ZPMa.

ZPM treba da se razvije u organizaciju čije su poslovne operacije standardizirane,  da ima dizajniran kompjuterski informativni system , da može vršiti analizu tržišta, stvarati poslovne kontakte, te ima definisan sistem kontrole kvalitete.  

Sljedeće aktivnosti su planirane za dostizanje ovog podcilja:

· Izbor menadžera projekta

· Uspostava i održavanje sistema razmjene informacija medju članicama

· Organizacija sastanaka članica

· Provodjenje istraživanja tržišta prema interesu koje su iskazale članica

· Organizacija sastanaka sa potencijalnim kupcima/partnerima/ i/ili posjeta/organizacija

· sajmova

· Organizacija studijskih putovanja,/medjunarodna suradnja (Albanija kao dio programa)

2. Baza podataka o zadrugama BiH, kao sredstvo za planiranje i trgovinu, treba da bude formirana i u funkciji ZPMa i zadružnih saveza

Baza podataka o zadrugama  sa svim relevantnim podacima o aktivnim zadrugama treba da bude od pomoći ne samo ZPM-u nego I svim drugim organizacijama koje se bave poslovanjem i planiranjem. Ova baza koja sadrži podatke o zadružnom potencijalu i proizvodnji,  može biti od velike pomoći pri trgovini, planiranju ili kreiranju različitih projekata kojima se namiču sredstva za zadružni sektor, ruralni razvoj ili uopšteno poljoprivredu.  

U nekoj od narednih faza u bazi će se prikupljati  informacije o dobavljačima poljoprivrednih repromaterijala i mašina, ali isto tako i podaci i kontakti sa preradjivačima i trgovačkim lancima.

Sve aktivnosti vezane za bazu podataka vode se sa jednog mjesta iz Zadružnog saveza BiH. U entitetskin savezima instalirane su baze koje se odnose na zadruge u njihovim entitetima,  a ZSBiH objedinjava sve podatke u Centralnu bazu. Da bi baza mogla poslužiti svojoj svrsi neophodno je prikupiti podatke o svim aktivnim zadrugama u BiH.

Aktivosti koje su planirane za dostizanje ovog podcilja su sljedeće: 

· Priprema za prikupljanja podataka za bazu

· Prikupljanje podataka i unos

· Redovno ažuriranje podataka

· Prilagodjavanje baze specifičnim potrebama članica mreže

3. Starosni i spolni balans u zadrugama je unaprijedjen-mladi i žene su motivirani da se pridruže zadrugama  

Kako bi se ujednačile starosne i spolne razlike u zadružnom sektoru i ojačali demokratski procesi,  treba podržavati grupe mladih farmera  sugerišući da se udružuju u postojeće i/ili formiraju nove zadruge koje treba da postanu dio ZPM-a, te uz učenje kroz rad  sa iskusnijim zadrugama doprinesu njihovom bržem razvoju  Veoma je važno da mladi ljudi preuzmu vodeću ulogu u razvoju održive poljoprivrede i zaštiti okoliša. Takodje važno je podržati žene da se pridruže ili udruže u zadruge, te ohrabre da pruzmu neke od upravljačkih pozicija u zadruzi i/ili nekoj od zadružnih asocijacija. 

Planirane su sljedeće aktivnosi : 

· Promoviranje zadružnog principa u poljoprivredi kroz različite dogadjaje naglašavajći uloge žena i mladih u zadrugarstvu

· Rad sa grupama mladih i podrška njihovom uključivanju u rad postojećih zadruga 

· Povezivanje zadruga sa mladima u mrežu i omogućavanje kontakata sa drugim zadrugama u regionu

4. Svijest o neophodnosti održive poljoprivrede je proširena u javnosti naročito medju mladom populacijom 

Potrebno je sačiniti plan treninga kako bi se tradicionalnim farmerima u BIH približili, neki relativno novi, pristupi poljoprivredi - održiv razvoj poljoprivrede, prilagodjavanje klimatskim promjenama, tehnike organske proizvodnje. Treninzi i radionice će se organizirati kroz zadruge, direktno za farmere. Podizanje svijesti ruralnog stanovništva u ovim oblastima treba obaviti i kroz različite vrste promocija.

Aktivnosti na dostizanju ovog podcilja su:

· Definisanje plana treninga i održavanje treninga na temu održive poljoprivrede, organizacionog razvoja i drugih tema specijalno vodeći računa o mladima i ženama.

· Podizanje svijesti o održivoj poljoprivredi kroz razlčite članke,brošure i dogadjaje
5. ZSBIH je povećao razinu svoje samodrživosti i neovisnosti 
Kroz implementaciju ovog programa ZSBiH mora da postane jača i organizaciono osposobljenija i neovisnija  u svojim aktivnostima  lobiranja i javnog zagovaranja.  Finacijski podpomogniuta kroz ZPM i kroz povećanu sumu prikupljenu od članarine  BH Savez treba da osnaži  i poboljša svoju poziciju  da  bi mogla da utiče na politiku koja se providu u sektoru privrede i poljoprivrede, trgovine, u ruralnom razvoju ali i u sektoru socijalne zaštite.  Zadruge predstavljene kroz saveze treba da budu prepoznate kao respektabilni partneri vlade. Umrežavanje zadruga i asocijacija u regionu treba da dovede do formiranja zajedničih organizacija na novou regiona i SEE. 

Aktivnosti koje su planirane za dostizanje ovog podcilja su sljedeće:
· Lobiranje kod nosilaca vlasti na podršci zadružnom sektoru i zadružnim organizacijama

· Uspostava veza sa zadružnim organizacijama iz regiona-razmjena iskustava

· Organizacija zajedničkih dogadjanja omogućavajući susrete zadruga iz regiona

· Jačanje kapaciteta ZSBIH, treninzi za osoblje 

Implementacija projekta traje u periodu 2010-2012 .Planirano je da u prvoj godini entitetski zadružni savezi budu direktno uključeni na formiranju Zadružne baze podataka, a da u ostalim aktivnostima budu uključeni preko svojih članica.
Nakon prve godine implemetacije može doći do izmjena aktivnosti (a manje vjerovatno do izmjena pojedinačnih podciljeva) u zavisnosti od situacije na terenu i raspoloživih sredstava donatora.

